Gwnewch yn siŵr eich bod yn ymarfer a pharatoi yn drylwyr! Byddwch yn frwdfrydig!

Mae cariad Iesu’n glynu’n well na Superglue – Rhufeiniaid 8:38-39

Dw i’n hollol sicr fod dim byd yn gallu’n gwahanu ni oddi wrth ei gariad e. Dydy marwolaeth ddim yn gallu, na’r un profiad gawn ni mewn bywyd chwaith. Dydy angylion ddim yn gallu na phwerau ysbrydol drwg. Dim byd yn y presennol nac yn y dyfodol. 39 Dim byd ym mhellteroedd eitha’r gofod nac yn nyfnderoedd y ddaear! Na, does dim yn y bydysawd yma greodd Duw yn gallu’n gwahanu ni oddi wrth gariad Duw yn ein Harglwydd ni, y Meseia Iesu! 

Pwyslais: Dw i’n hollol sicr fod dim byd yn gallu’n gwahanu ni oddi wrth ei gariad e.

(Mae yna sleid PowerPoint wedi ei baratoi i gyd-fynd â’r stori os dych chi’n dymuno ei ddefnyddio.)

Adnoddau: sleid PowerPoint a/neu gwahanol fathau o lud (Pritt stick, UHU, Superglue, Bostick, Liquid Nails, ayyb); gwahanol fathau o bapur a defnyddiau (cotwm, cardbord, plastig  ayyb); stamp ar amlen; cadach/clwtyn i sychu dwylo.

.....

Cliciwch ar y ppt i weld mathau gwahanol o lud.

(Mae’n dibynnu ar eich adnabyddiaeth o’ch cynulleidfa os ydych hi’n gofyn i rai plant ddod i’ch helpu chi i ludo ai peidio! Addaswch y stori yn ôl y mathau o lud a defnyddiau sydd gennych chi).

Ydy chi’n hoffi gludo? Dw i wrth fy modd yn sticio pethau at ei gilydd. Oes yna rywun eisiau dod i helpu fi i ludo? Dw i am sticio bob math o bethau heddiw!

Oes yna rywbeth sydd yn rhaid i mi fod yn ofalus ohono wrth ludo? (Dim glud ar eich dillad, gwallt, llygaid, croen.) Pam? 

Mi fydda i’n gludo yn ofalus. Pa lud ydy’r glud gorau? Mae yna bob math o addewidion ar y pecynnau glud! (Darllenwch yr addewidion – ‘sticks all material’, ‘ a super glue’ ayyb).

Beth am eu trïo nhw? Gludwch! Dangoswch eich dewis o lud a defnydd. Os fydd y glud yn gwneud eich dwylo’n ‘sticky’, cofiwch ddweud!
Unwaith fydd y glud wedi sychu bydd popeth yn sownd yn ei gilydd yn dynn.

Welwch chi’r amlen yma? Be sydd yn y gornel? Mae’r stamp wedi ei ludo’n dynn i’r amlen. Dw i am drio pigo’r stamp i ffwrdd (trïwch a methwch – does dim ots os ydych chi’n torri’r stamp.)

Alla i ddim gwahanu’r stamp oddi wrth yr amlen. Oes yna ffordd o dynnu’r stamp i ffwrdd? (stêm o degell – esboniwch)

Be sydd gan hyn i wneud hefo Iesu Grist? 

(Cliciwch ddwy waith ar y ppt i weld y teitl a’r adnod.)

Mae’r Beibl yn dweud, fod dim byd yn gallu’n gwahanu ni oddi wrth ei gariad e.

Mae cariad Iesu yn well na (Pritt, UHU, Superglue ayyb). Falle dros amser bydd y papur yn dod yn rhydd (neu beth bynnag dych chi wedi ludo) ac wrth ddefnyddio stêm mi allwn i wahanu’r stamp o’r amlen, ond cofiwch,

Does  dim byd yn gallu’n gwahanu ni oddi wrth ei gariad e.

Dwedwch yr adnod hefo fi......

Gweddi

O Dduw, diolch i ti am gariad Iesu. Diolch fod ei gariad yn gryfach na Superglue.  Diolch fod dim byd yn gallu’n gwahanu ni oddi wrth y cariad yna. Helpa ni i aros yn agos at Iesu drwy’n bywyd ac i gofio am ei gariad bob dydd. Amen. 

